
 

Publicaziuns dalla vischnaunca, jamna 49 

 
 
Lubientscha da baghegiar 
L’instanza da baghegiar ha concediu suandontas lubientschas da baghegiar: 
 
2013-1038.000 
Florentin Tenner-Gysin, Via Prau 2, 7180 Disentis/Mustér; nova colligiaziun d’aua e sfunsera senza 
deflusiun, parcella 2952 a Plaun Menisch, 7180 Disentis/Mustér. 
 
Uffeci da baghegiar Disentis/Mustér 
 

 
 
Annunzias da baghegiar 
 
All’instanza da baghegiar ei sin fundament digl art. 64, alinea 2 dalla lescha da baghegiar e digl art. 40 
dall’ordinaziun davart la planisaziun dil territori dil cantun Grischun OPT vegniu annunziau suandonts 
projects: 
 
Nr. 2013-2082 
Vischnaunca politica, caum postal 57, e Corporaziun d’aua Spina da vin, caum postal, 7180 Disen-
tis/Mustér; postar in stabiliment per la rimnada da rumien «Molok» ed in begl niev, parcella 900, Via 
Cavardiras, 7180 Disentis/Mustér. 
 
Encunter quellas decisiuns san ins protestar a scret enteifer 20 dis dapi la publicaziun alla supras-
tonza communala. 
 
Uffeci da baghegiar Disentis/Mustér 
 

 
 
Cussegl da vischnaunca 
 
Il cussegl da vischnaunca seraduna venderdis, ils 13 da december 2013, allas 19.00 a Caischavedra. 
La cabina parta allas 18.45 naven da S. Catrina. 
 
Tractandas: 
1. Protocols nr. 7.1- e 7.2-2013/2016 
2. Saramentaziun commembers cumissiun da gestiun 2014/2016 
3. Lescha d’explotaziun: Revisiun parziala (messadi nr. 8-2013/2016) 
4. Postulat davart in studi da factibilitad pertuccont ina colligiaziun dils uclauns Segnas-Acletta-
Clavaniev cun ina via per promover l’attractivitad e la mobilitad dils uclauns sco era ina punt pendenta 
per spassegiar denter Ragischs e Pignola: Rapport (postulat P 3-2009/2012) 
5. Postulat per ina elaboraziun d’in pareri entras in biro specialisau, partenent «zonas da tempo 30»: 
Rapport (postulat P 5-2009/2012) 
6. Agenda 2014 
7. Ura da damondas (conform ad art. 44 dil regulativ da fatschentas) 
8. Elecziuns: 
8.1 dil president ni dalla presidenta dil cussegl da vischnaunca per 2014 
8.2 dil vicepresident ni dalla vicepresidenta dil cussegl da vischnaunca per 2014 
 
Il president dil cussegl da vischnaunca 

Reducziun individuala dallas premias dalla cassa da malsauns 2013 
 
Persunas e famiglias che vivan en relaziuns economicas mudestas san, risguardond certas premi-
ssas, dumandar contribuziuns vid las premias dall’assicuranza da basa obligatoria per la tgira da 
malsauns (LAM). Persunas che han aunc buca fatg diever san far quei entochen la fin digl onn 2013 
(davos termin, datum dil bul da posta 31-12-2013). 
 
Informaziuns, basa legala, muossavia ed il formular d’annunzia anfleis Vus sin la pagina d’internet 
www.sva.gr.ch). Vus saveis era retrer ils formulars tier l’administraziun communala. 
 
Per damondas stein nus bugen a Vossa disposiziun 
Administraziun communala 
 

 
 
Controlla dils barschaders d’ieli 
 
Il controllader da barschaders d’ieli, Marcel Levy, vegn il proxim temps ad exequir las controllas per la 
perioda 2013/14. Nus fagein attents convischinas e convischins che quellas controllas ein tenor las 
ordinaziuns federalas e cantunalas obligatorias. 
 
Controllau vegn: Funs, Scaletta, Chischliun, Sontget, Faltscharidas e tuts uclauns. 
 
Nus supplichein da prender enconuschientscha da quest avis.  
Administraziun communala 
 

 
 
Pigniel da Nadal 2013 
 
La 3. classa reala/secundara Mustér organisescha uonn la vendita dil pigniel da Nadal. Ei vegn vendiu 
pignola mo sin empustaziun. La vendita ha liug avon il local dil menaschi tecnic a Cuoz-Sut: 
 
Mesjamna, ils 18 da december 2013 dallas 8.30–11.00. 
 
Il pigniel sa vegnir empustaus entochen ils 11 da december 2013. Il talun d’empustaziun anfleis Vus 
sin la pagina d’internet www.disentis.ch. 
 
Adressa:  Scola Mustér, vendita da pigneuls 

Caum postal 41, 7180 Mustér 
telefon:  081 947 52 85 
fax:   081 947 52 86 
Mail:   cberger@scoladisentis.ch 
 
Nus supplichein d’indicar tier l’empustaziun l’exacta adressa cun la numera da telefon, la grondezia dil 
pigniel e tgei sort che vegn giavischada. 
 
Pégn (Rottanne)  1,10–1,50 m frs. 26.– 

1,60–2,00 m frs. 29.– 
2,10–2,50 m frs. 33.– 

Viez (Weisstanne)  1,20–1,70 m frs. 38.– 
1,80–2,50 m frs. 43.– 

Pégn da Nordmann  1,10–1,50 m frs. 41.– 
1,60–2,00 m frs. 56.– 
2,10–2,50 m frs. 78.– 

Pinar sez il pigniel da Nadal! 
 
Igl uffeci forestal dat era uonn la pusseivladad a mintga habitont ni hosp da Mustér dad ir egl uaul a 
pinar gratuitamein il pigniel da Nadal giavischau. Il forester communal accumpogna ils interessai e dat 
in ni l’auter cussegl. 
 
Nus s’entupein cun resti cauld, buns calzers ed in resgiut sonda, ils 21 da december 2013 allas 9.00 
sil parcadi Claustra (Davos Mustér). 
 
Uffeci forestal Disentis/Mustér 
 

 
 
Clom da quens 
 
Il quen communal vegn serraus giu cun ils 31 da december 2013. Per saver risguardar las expensas 
occurridas uonn el quen 2013 ei tut tgi che ha aunc da dar quen alla vischnaunca pigl onn current 
supplicaus da far quei entochen il pli tard ils 20 december 2013. 
 
Nus supplichein tuttas firmas sco era tut ils ufficials dalla vischnaunca d’observar quei termin. 
 
Administraziun communala Disentis/Mustér 
 

 
 
Informaziun publica 
 
Gliendisdis, ils 16 da december 2013 ha liug allas 20.00 el center sursilvan d’agricultura a Salaplauna 
ina informaziun sur dils suandonts temas: 
 
– Tscharvas el vitg, problematica e consequenzas da pavlar cun fein, composts e caglias verdas 
duront il temps d’unviern 
– Neophts, caglias scumandadas e nuscheivlas 
– Project reservat d’uaul Soliva 
 
L’informaziun ei publica per in e scadin. Ad ina stedia participaziun envidan: 
 
Uffeci forestal Mustér, Simon Cathomen 
Uffeci da catscha e pesca, Thomas Durschei 
Uffeci d’uaul e prighels da natira, Christian Buchli 
 

 
 
Plan da quartier Via Veglia 
Conclus davart l‘introducziun dalla procedura 
 
Tenor conclus dils 30 da settember 2013 ha la supra - stonza communala communicau l’intenziun 
d’elaborar il plan da quartier Via Veglia. Encunter quei conclus ei vegniu inoltrau duas protestas. Ina 
protesta ei vegnida retratga ed a l’autra protesta ha la suprastonza communala saviu dar suatient-
scha. La procedura davart il plan da quartier ed il regruppament da terren succeda el senn dallas 
prescripziuns dils art. 51 e 65 dalla lescha davart la planisaziun dil territori pil cantun Grischun (LPT) e 
digl art. 16 dall’ordinaziun davart la planisaziun dil territori pil cantun Grischun (OPT). 
 
Il plan da situaziun cugl intschess pertuccaus dalla procedura ei publicaus naven dils 6 da december 
2013 entochen ils 6 da schaner 2014 en casa communala (stanza nr. 10) duront las uras da spurtegl. 
La procedura pil plan da quartier intenda da reglar la formaziun, l’avertura e la surbaghegiada sco era 
il regruppament da terren el rom dallas prescripziuns da baghegiar. 

Scaldaments mobils el liber 
 
bulius da scaldar, radiaturs, radiaturs d’infratgietschen e.a.v Tenor art. 11 al. 2 dalla lescha d’energia 
cantunala en cumbinaziun cun igl art. 33 dall’ordinaziun d’energia cantunala ha il departament da 
construcziun, traffic e selvicultura relaschau suandonta disposiziun: 
 
1. Per mintga apparat da scaldar mobil che vegn duvraus el liber per intents commercials e che ha 
ina prestaziun da scaldar da maximalmein 14 kW sto vegnir cumpensau 1 tonna CO2. Per apparats 
cun ina prestaziun da sur 14 kW e cun ina prestaziun da scaldar maximala da 28 kW sto vegnir cum-
pensau 2 tonnas CO2 e per apparats cun ina prestaziun da scaldar maximala da sur 28 kW sto vegnir 
cumpensau 3 tonnas CO2 e.a.v. Silmeins 20% dall’emissiun CO2 sto vegnir cumpensada en Svizra. 
 
2. Per mintga tonna che sto vegnir cumpensada sto vegnir taccau ina vignetta vid igl apparat da 
scaldar. Ina vignetta vala mintgamai 1 onn naven digl 1. Da settember entochen ils 31 d’uost. 
L’obligaziun da cumprar ina vignetta exista naven dall’emprema gada ch’igl apparat da scaldar mobil 
vegn mess en funcziun duront la perioda da scaldar respectiva. 
 
3. La cumpensaziun dall’emissiun da CO2 succeda entras il gestiunari ni entras la vischnaunca. 
 
4. Sch’ils gestiunaris cumpenseschan sez l’emissiun da CO2, vegn la vignetta concedida gratuitamein 
entras la vischnaunca. La cumpensaziun sto vegnir cumprovada cun in certificat d’ina interpresa spe-
cialisada sil sectur dalla cumpensaziun da CO2 (p. ex. myclimate). Per apparats da scaldar electrics 
po l’obligaziun da cumpensar l’emissiun da CO2 era vegnir ademplida, sch’ei vegn applicau – per 
mintga tonna CO2 che sto vegnir cumpensada – cumprovadamein 4500 kWh d’electricitad ch’ei veg-
nida producida cun energias regenerablas. 
 
5. Sch’ils gestiunaris cumpenseschan buca sez l’emissiun da CO2, ston els cumprar tier la vischnaun-
ca ina vignetta per mintga tonna CO2 che sto vegnir cumpensada. Il prezi per vignetta importa frs. 
60.–. 
 
6. Las vischnauncas impundan igl entir recav dalla vendita da vignettas per cumpensar l’emissiun da 
CO2. Igl uffeci d’energia e traffic metta a disposiziun in agid d’execuziun per las vischnauncas. 
 
7. Per decretar sancziuns en cass da cuntravenziuns, en special incassar multas, ein las vischnaun-
cas responsablas (art. 36 s. LEG). 
 
8. Quell’ordinaziun entra en vigur igl 1. da settember 2011. 
 
Las vignettas san vegnir retratgas tier l’administraziun communala. Per ulteriur sclariment stat igl uffe-
ci da baghegiar (Ervin Maissen, tel. 081 920 36 46) a disposiziun. 
 
Suprastonza communala Disentis/Mustér 
 

 
 
Clom d’urgenza 118 
 
Preziadas vischinas, preziai vischins 
 
Onn per onn dat ei cass en nies cantun nua ch’ils pumpiers vegnan clamai memia tard sil plaz da 
seracass. Savens emprovan habitontas e habitonts da cuntonscher cuntonscherpumpiers ch’els en-
conuschan via telefon privat. Il temps che va aschia a piarder ha ils davos dus onns caschunau la veta 
a duas persunas el Grischun! Plinavon daventan ils donns cun mintga minuta spiarsa pli gronds. 
Perquei s’adressein nus a Vus cun ina ferventa supplica: clamei ils pumpiers mo sur il clom d’urgenza 
118. Era sche Vus veis mo in pign problem sa il polizist che pren encunter Vies telefon reagir aschia 
che mo ina pintga gruppa d’agid ni singulas persunas vegnan clamadas. Ulteriuras informaziuns era 
davart la prevenziun anfleis Vus sin nossa pagina d’internet: www.pumpiers-sursassiala.ch. 
 
Engraziel per Vies sustegn! 
Vos pumpiers Sursassiala 

Sontgaclau viseta ils seniors 
 
Dumengia, ils 8 da december 2013 allas 13.30 en halla Cons 
 
Cun grond plascher envidein nus tut ils convischins e las convischinas da 60 onns ensi alla tradiziuna-
la sentupada cun Sontgaclau. Cun in pign program, viseta dil Sontgaclau ed in puschegn lein nus 
porscher a Vus in per emperneivlas uras en cumpignia. 
 
Nus selegrein da passentar ensemen cun Vus in bi suentermiezdi. 
 
Cordialmein envida  
Uniun da dunnas Mustér 
 

 
 
Sontgaclau fracziun Vitg 
 
Sonda, ils 7 da december 2013 viseta il Sontgaclau Vitg las famiglias dalla fracziun Vitg 
 
13.30 Viseta ellas ustrias dil vitg 
15.30 Messa da Sontgaclau, baselgia parochiala s. Gions 
16.30 Sentupada cun Sontgaclau avon l’ustria «La Furca» 
 
Silsuenter viseta dil Sontgaclau da vitg ellas casadas. Il Sontgaclau viseta era uonn bugen Vus a ca-
sa. Vossa annunzia per mail: sontgaclauvitg@hotmail.com, per posta: Sontgaclau 2013, Vitg, 7180 
Mustér. 
 
Fagess a nus grond plascher. 
 

 
 
Uniun samaritana Mustér 
 
Nus s’entupein gliendisdis, ils 9 da december allas 19.30 ella «Casa Cruna» per star in’uriala en buna 
cumpignia. Ei vegn purschiu ina pintga tscheina.  
 
Selegrond sin Vossa participaziun ed ina biala sera salida 
la presidenta 
 

 
 
Sentupada d’advent a Segnas 
 
Dumengia, ils 15 da december 2013 allas 17 00. Kino per pign e grond: Niko 2 
 
El clavau da sentupada, sper via all’entrada dil vitg. Sin mintg’affon spetga ina surpresa (trer en resti 
cauld). Duront il temps d’advent ei il nuegl dil clavau da sentupada decoraus ed illuminaus mintga 
sera dallas 17.00–22 00. 
 
Tuts ein cordialmein envidai e beinvegni. Nus selegrein da s’entupar cun Vus! 
La gruppa d’organisaziun 

Öffentliches Kerzenziehen mit Kaffeestube 
 
am Wochenende vom 14./15. Dezember 2013 im Stall von Armin Manetsch und Priska Müller in  
Mompé-Medel. 
 
Samstag, 14.12.2013, von 16.00–22.00 Uhr 
Sonntag, 15.12.2013, von 11.00–17.00 Uhr 
 
Auf Ihren Besuch freuen sich 
Armin und Priska 
 
 
 

 


